
            1. Անհրաժեշտությունը
Նախագծի ընդունումը պայմանավորված է ՀՀ Արարատի մարզի Վերին Արտաշատ համայնքի <<Լուսնթագ>> մանկապարտեզի խաղահրապարակ չունենալու և բակի անմխիթար վիճակով, ինչպես նաև քամու և կարկուտի պատճառած վնասների հետևանքների  վերացմամբ:
            2. Ընթացիկ իրավիճակը և խնդիրները
 ՀՀ Արարատի մարզի Վերին Արտաշատ համայնքի <<Լուսնթագ>> մանկապարտեզը կառուցվել է 1975 թվականին: 2011-2012թթ. ՀՀ պետական բյուջեի միջոցներով կատարվել են պատուհանների փոխարինման և ներքին հարդարման, ինչպես նաև համայնքի միջոցներով՝ ջեռուցման անցկացման և խոհանոցի վերանորոգման աշխատանքներ: Առկա են նախագծա-նախահաշվային փաստաթղթերը:
Անհրաժեշտ է կատարել նաև խաղահրապարակի կառուցման և բակի մասնակի բարեկարգման աշխատանքներ: Մանկապարտեզի աշխատողների թիվը 24, երեխաները՝ 137:
ՀՀ Արարատի մարզ կատարած աշխատանքային այցի շրջանակներում ՀՀ վարչապետին  հողօգտագործողների  կողմից ներկայացվեց  մարզի  Դվին  (2),  Վերին  Արտաշատ  (2) Հնաբերդ  (1), Այգեզարդ (1),  թվով 4 համայնքներում 6  հակակարկտային   կայանքներ  տեղադրելու  խնդրանք: 
Հետագայում կարկուտի հասցրած վնասներներից խուսափելու համար անհրաժեշտ է մարզի Դվին  (2),  Վերին  Արտաշատ  (2)  Հնաբերդ  (1), Այգեզարդ (1) համայնքներում տեղադրել թվով 6 հակակարկտային կայաններ: Արժեքը՝ 24.0 մլն դրամ:
             




        
           3.Կարգավորման նպատակը

       Բնագավառի քաղաքականությունն ՀՀ մարզերում առաջնային լուծում պահանջող հիմնախնդիրների լուծումն է:
          4. Նախագծի մշակման գործընթացում ներգրավված ինստիտուտները և անձիք
   Նախագծի մշակումն իրականացվել է ՀՀ տարածքային կառավարման և զարգացման  նախարարության կողմից։
            5. Ակնկալվող արդյունքը
   	ՀՀ Արարատի մարզի Վերին Արտաշատ համայնքի <<Լուսնթագ>> մանկապարտեզի խաղահրապարակի կառուցումը և բակի մասնակի վերանորոգումը  հնարավորություն կտա շարունակել մանկապարտեզի բնականոն աշխատանքները և երեխաների հանգստի կազմակերպումը: 
        ՀՀ Արարատի մարզում կարկուտի և ուժեղ քամու հասցված վնասի հետևանքով առաջացած հիմնախնդիրների լուծում:

Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
«Հայաստանի Հանրապետության Արարատի մարզպետարանին գումար հատկացնելու և Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում  փոփոխություններ և /կամ լրացումներ կատարելու անհրաժեշտություն չկա:

Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
«Հայաստանի Հանրապետության Արարատի մարզպետարանին գումար հատկացնելու և Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:
